
	ఉ.	
వాసనచూడ నట్టి ప్రవసంబు నటంచును గొప్పలేల? వి

న్మా, సరసాళులన్ వలపునం దనియించినదాన; వీవునున్

వాసిగ నెన్నిపూవులనొ వ్రాలినతేఁటివి యూట చేత, ఏ

దీ; సరసుండ, నాపెదవి తేనెరుచుల్ చవి చూచి చెప్పుమా.

	మ.	
అనురాగం బెద నీకు నాపయిని లే దన్నట్టి లోపంపు మా

టను బల్కంగనుబోకు; కుంకుమతోడం గూడి వాసించు చం

దనపుంబూతల నెఱ్ఱనైన యురముందాఁకించిన నిన్ కౌగిలిం

తును బ్రాణేశ్వర, దాన నీహృదయమఁదున్ రక్తికల్గుంజుమీ.

	శా.	
ఆకాంక్షన్ నిను నేఁ గడున్ వలచి నిద్రాహారముల్ మానుటం

జేకూరెన్ శివరాత్రిజాగరణసంసేవాఫలంబున్, విశు

ద్ధైకాదశుపవాసపుణ్యఫలముం; బ్రాణేశ, కైలాసమున్

వైకుంఠంబునుగాఁగ నీ కవుఁగిలిన్ వాంఛించి నేఁ నాంచెదన్.

	చ.	
ముడుపులు గట్టుకొంటి, మఱి మ్రొక్కులు మ్రొక్కితి, దేవుఁ డెవ్వఁ డె

క్కడఁ గనఁబడ్డ నీ గులిమి కల్గఁగఁ గోరి లభింపదాయె నా

ముడుపులు నీవె కైకొనుము, మ్రొక్కులుఁ గైకొను, మీవె నాదుదే

వుఁడవు, దయాస్వభావుడవు ప్రోవుము నన్నిక జీవితేశ్వరా.

	చ.	
ఇలపయి నాఁడు దౌచు జనియింపఁగరాదు, జనించె నేనియన్

వలపును బొందఁగూడ, దథవా, కలపొందిన, లోనఁ గ్రుళ్లఁగా

నలయునే కాని దాని మగవానికి జూపఁగరాదు; చూపినన్,

చెలువకు రోఁత యై బ్రదుకు ఛీ యనిపించుఁ గదా మనోహరా.



	 41







	చ.	
వదనమునైనఁ జూప; విదివాదఁటరా? “యిటరార” యన్న నీ

“నదెయిదె” యందు; విద్దిమరియాదఁటరా? స్ఫుటరాగమూనునన్

కదియవు; భార్యకౌఁగిటనె ఖైదటరా? కట! రాతిగుండె దా

ల్చెదవు; మదీయసంగమము చేదఁటరా? విటరాజశేఖరా.

		 ఈ పేజీలో చివరి మార్పు 24 జూన్ 2022న 02:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

